Kamfanonin Amirka Za Su Sa Hannu Ga
Ayyukan Gina Wutar Lantarki A Nijeriya

Shugaba Jonathan ne ke marhabin da

Jagoran Kungiyar Harkokin Ciniki
na Kasar Amirka, mai wakiltar MuKkaddashin
Mataimakin Sakataren Harkokin Nahiyar Afiika,
William Fitzgerald.
(Kolawole Oshiyemi ne ya dauko hoton)

Kungiyar Harkokin Ciniki ta Kasar Amirka, a KarKashin jagorancin MuKaddashin
Mataimakin Sakataren Harkokin Nahiyar Afrika, William Fitzgerald, ta sadu da
Shugaba Goodluck Jonathan, kazalika da Ministan Makamashi, Barth Nnaji, a
Abuja, Babban Birnin Nijeriya, ranar 13 ga watan Fabrairu. A wajen taron,
Shugaba Jonathan ya yi wa Kungiyar alkawarin bayar da goyon bayan da ya
kamata, a lokacin ziyararta, dangane da harkokin neman samun kwangilar gudanar
da ayyukan, domin ganin kamfanonin Kasar Amirka sun shiga cikin ayyukan gina
samar da wutar lantarki, a Nijeriya, da nufin inganta samar da wutar lantarkin da
kuma rarraba ta. Har ila yau, ya jadadda sha’awar gwamnatin Nijeriya da sauran
kamfanonin harkokin kasuwanci, na hada hannu da takwarorinsu dake Kasar
Amirka.

Kungiyar, ciki har da manyan jami’an Bankin Ex-Im na Kasar Amirka, da
kamfanonin samar da wutar lantarki, ta kuma sadu da jami’an Hukumar Daidaita
Harkokin Wutar Lantarki ta Nijeriya, (NERC) da Kungiyar Kamfanonin Samar Da
Wutar Lantarki ta Nijeriya, Mai Zaman Kanta, (IPPAN), a wani taron na daban. Za
su kammala bangarensu na wannan ziyarar, da gudanar da tarurruka da sauran ‘yan
kasuwa, a Birnin Lagos.

Tun da farko, Kungiyar ta ziyarci Kasashen Mozambique da Tanzania, kuma za ta
yadda zango a Kasar Ghana, don lalubo yiwuwar gudanar da wadansu ayyukan, da
nufin inganta KoKarin da Kasashen ke yi, na samar da wutar lantarki.

"MaKasudin ziyarar wannan Kungiyar, shine ta samar da wani gagarumin ci gaba,
na inganta zuba jarurrukan kamfanonin Kasar Amirka, masu zaman kansu, a fannin
ayyukan samar da wutar lantarkin dake da gagarumar fa’ida, wajen Kara yawan

daukacin ci gaban da Kasashen, dangane da rage yawan kudaden da ake kashewa,
wajen gudanar da harkokin kasuwanci," in ji Jim Wilson, wani babban jami’in
harkokin gudanarwa da inganta harkokin ciniki da manufofin kasuwanci, na
Ofishin Harkokin Afrika.

Ranar 19 ga watan Oktobar 2011, Bankin Lamunin Fitar da Shigowa da kayyaki,
watau Export-Import Bank, na Kasar Amirka, (Ex-Im Bank), da Ma’aikatar
Makamashi ta Nijeriya, suka sanya hannu, a wata yarjejeniyar amince wa juna, don
samun sayo kayayyaki da dukan ayyukan hidimar harkokin wutar lantarkin
Nijeriya, kai-tsaye, har na dolar Amirka miliyan dubu daya da 500, na ya zuwa
2020. Fred P. Hochberg, shugaban Bankin na Ex-Im, ya bayyana, a lokacin cewa,
“sayar da kayayyakin da kuma ayyukan hidimar, don fadada harkokin samar da
wutar lantarki, a Nijeriya, zai KirKiro bayar da ayyuka, da dama, a Kasashen na
Amirka, da kuma Nijeriya.”



